
E POCHA HACHBERUAUHNKK

1

Tertia Periodus , quam Hacliber gicam appello , Linea

Zaringica Ducali extincta , ſuum capit initium . Tum enim

Marchionum Bada - Hachbergenſium Linea , quæ junior fuit ,

in Landgraviatu Brisgoviæ , ut in Judiciario Imperii feudo , ad

feminas non transeunte , ſucceſſit ; quod Chartarum illius ævi

nos docet auétoritas .

In transactione cum Abbatia S. Blaſii ſuper montem

Sauſenberg , quæe An . 12 32. facta , Marchio Henricus junĩor jurato

promiſit , „ ut nihil omnino preter ſervitium temporibus B. Ducis

„ ſolitum per ſe vel per ſuos exigat vel percipiat de curtibus

„ eccleſiæ S. Blaſii in Brisgaugia conſtitutis . , Indicant hæc

ſucceſſionem Badenſium Marchionum in Bertoldi V. Ducis Zaringiæ

ſeudalia Brisgoviæ jura ; quod allodialium hereditas ad Bertoldi

ſorores omnis tranſivit . Non aliud profecto excogitaveris feudum ,

eui univerſ - æ S. Blaſii per Brisgoviam poſſeſſiones obnoxiæ fuerint ,

prœter Comitatum Provincialem , quem Hachbergenſes Marchiones

conſtanter adminiſtrarunt . ( i )

Videtur quoque hue referri debere ſententia Henrici Regis
Rom . An . 1234 . in Curia Principum Francofurti pronuntiata , qua

Hermannus Marchio Eginoni , Comiti Friburg . de argentifodinis

& cuſtodiis ſilvarum Brisgoviæ litem movens , cecidit cauſa . ( )

Regalia iſta jura , quæ feudo ſuo Landgraviatus inhærere

crediderat Marchio , Cæſarum liberalitate ad Epiſcopum Bafſil .

hujusque inveſtitura ad Friburgi Comites pedetentim

Per vene rant .

Comitatus autem Brisgoviæ , quamvis poſt Zaringiæ Ducum

interitum ad Bada - Hachbergicos Marchiones ſpectaverit , nullius

tamen Landgravialis eorum actus , ante Rudolfi I. Imp . ætatem ,

memoria extat . Turbatis toto fere ſec . XIII . Germaniæ rebus

non judicio diſceptatum , ſed armis , donec ſolium Imperiale
Anno 1273 . conſcendit Rudolphus .

( ) Sraprrus in Vindiciis Superioritatis Auſtriacœ , An . I7a1 . Friburgi editis ,

pag . 18. Landgraviatum Brisgoviæ a Zaringis ad Friburgi Comites ,

non ad Hachbergæ Marchiones , quos præterit ſilentio , perveniſſe ſcribit .

( Gorpasr Catholicon rei monet . pag . 101. Du Moxæ Corps Diplom

Tom . I. Part . I. pag . 173.

Anno 1276 . die Merc . poſt S. Galli Marchio Heinricus de Judicia

Haliperg , Landgravius Brisgovià , Judicio provinciali habito , N
cives Friburgenſes a jurisdictione ſua Landgraviali Cæſarum 4

privilegiis immunes eſſe profeſſus eſt . Eodem anno die Mere .

ante ſeſtrum Nativ . Mariæ , Brombaci , Dynaſtiæ Rœtelanæ

vico , Henricus ille Marchio Judicium aliud provinciale in eadem -

cauſa habuit . ( in )

An . 1279 . nobilis vir H. Marchio de Haliper a Rudolfo L. Imp.

Vindobonæ pro tribunali ſedente , obtinuit decretum , ut in nulla

Comicia ſwe Landgraviatu absque Comitis ſeu Landgravii conſenſu

caſtrum vel alia quævis munitio ædificari liceat . Uſos hac

ſententia Marchiones Hachbergæ , ut Landgravios Brisgoviæ ,

exempla , quæ inferius produco , docent .

Anno 1289 . Rudolfus I. Imp . Baſileæ commoratus , lites

inter Eginonem , Comitem Friburg . atque eivitatem hujus nominis

agitatas componens , Argentinenſis & Baſilienſis Epiſcoporum ,

( ι Tabular . Civit . Friburg .

nec non Heinrici , Marchionis Hachbergici , Judicis provincialis

Brisgoviæ , ( u) conſiliis uſus eſt .

8.

Aide 1296 . Heinricus & Rudolfus , fratres , Marchiones

Hachbergæ & Brisgoviæ Landgravii nominantur in Charta , in

qua Ulricus de Eyſtatt , ipſorum nomine Teningæ pro tribunali

ſedens , feuda intra anni ſpatium per inveſtituram non recepta , ad

Dominum directum redire debere , pronuntiavit . ( o )

Fratres hi , quorum ille Hachbergenſis , hic Sauſenbergicæ

Line ſator , conjunctim & indiviſim tum Landgraviatum

poſſidebant .

( u) Rudolfus in Charta compoſitionis Henricum Marchionem vocat des eidilne

Herrin von Gottesgnaden Margravin Heinriclis von Hoclinerg der Lantricliten

t in Brisgbue . Vid . Lxx . Basri . voce Hacliberg .

( o) Charta hæc ad An. 1226. ponitur , errore 70 . annorum . Unde Henrico patri

& Rudolfo filio attribuere Scriptores , quæ attribuenda ſunt fratribus .

Autographum Chartæ , ipſo Henrici Marchionis de Hachberg figillo

firmatum , extat in Tabulario Bada - Durlac . Anachronismus iſte irrepſit

in ſeriptum , cui Tit . Oeſlerreichiſclièe Beantibortung der , Bayriſclien

Ausflilirung , xibeiter Mſatæ pag . 58. ſꝗ.

An . 1298 . Heinricus Marcgrauius de Haliperg , Lantgrauius
ö

Brisgovid , die Merc . poſt S. Mariæ Magd . judex ſedit in

Waldkirch , quum Wilhelmus Dynaſta Schwarzenberg . una cum

conjuge ſua & curatore ejus , Egone Comite Friburg . curiam

ſuam in Teningen vendidit .

Anno 1305 . idem Henricus Landgravius judicium &

adventitios homines Tenzlingæ Rudolfo Turnero , Militi Friburg .

ejusque fratri Johanni , in ſubfeudum Landgraviale contulit ; 0

annoque ſequenti judicio feudali , Burghemii ad Rhenum habito ,

Johannem de Spanegke , Spenlini filium , contumaciæ damnavit ,

accuſante eum Rudolfo Marchione , Henrici fratre .

Anno 1309 . Walramus , Thierſteinenſis Comes , provinciale

Judicium celebravit Sliengæ , nomine Rudolfi Marchionis ,

Landgravii Brisgoviæ , cui ipſi Walramus Caſtrum Svαneοοε˙ ,

vicum Vehtingen , aliaque bona addixit . ( v )

HENAIieUSFEENDOEFF

EIIE

Aunno 1314 . Heinricus Marggravius , ſuo & Rudolfi , caſtrum

8 5 8 Schne -

fratris ſui nuper defuncti , filiorum nomine , Landgravialem ex -

5 tructum .
Ki7

( Confr . ſupra Hachberga - Sauſenberg . pag . 378 .

poteſtatem exercens , Conrado Diet . Schnevelino permiſit , ut in

omni Brisgoviæ parte , terris Marchicis tantum exceptis , vel in

montibus vel in convallibus , planisque caſtrum exſtrueret .

Cbharta data Friburgi . Schnevelinus , hac munitus Landgraviali

licentia , Hachbergam inter & Emmedingam munimentum condidit

Scinefelden . ( J )

Poſt hæc ſolos Hachberga - Sauſenbergicæ Lineæ

Marchiones , a Rudolfo J. ejus auctore , deſcendentes , excluſis

Hachbergicis , Heinrici III . poſteris , Landgraviatum Brisgoviæ

tenuiſſe reperio . Unde conjicimus , in diviſione Linearum

Hachbergicos eum reliquiſſe juniori . Henricus junior certe ,

Rudolfi I . filius , Marchionis Hachbergici & Dynaſtæ Rœtelani

nominibus titulum Landgravii conſtanter adjecit . Hie ipſe quoque

Roœtelanam An . 1315 . cum accepiſſet Dynaſtiam , Friburgenſibus

primus Landgraviatum An . 1318 . oppigneravit .

( 4 ) FHod . Wener- Soliloſs .

